
atha bhakti-yogo näma dvädaço’dhyäyaù 
 

(çré-rämänujäcärya-päda-kåta-bhäñyam) 
 

bhakti-yoga-niñöhänäà präpya-bhütasya parasya brahmaëo bhagavato näräyaëasya 
niraìkuçaiçvaryaà säkñät-kartu-kämäyärjunäyänavadhikätiçaya-käruëyaudärya-çélyädi-guëa-
sägareëa satya-saìkalpena bhagavatä svaiçvaryaà yathävad avasthitaà darçitam | uktaà ca 
tattvato bhagavaj-jïäna-darçana-präpténäm aikäntikätyantika-bhagavad-bhakty-eka-
labhyatvam | anantaram ätma-präpti-sädhana-bhütäd ätmopäsanäd bhakti-rüpasya bhagavad-
upäsanasya sva-sädhya-niñpädane çaighryät sukhopädänatväc ca çraiñöhyaà bhagavad-
upäsanopäyaç ca tad-açaktasyäkñara-niñöhatä tad-apekñitäç cocyante | bhagavad-upäsanasya 
präpya-bhütopäsya-çraiñöhyät | çraiñöhyaà tu – 
 

yoginäm api sarveñäà mad-gatenäntarätmanä | 
çraddhävän bhajate yo mäà sa me yuktatamo mataù || [Gétä 6.47] ity atroktam | 
 

evaà satata-yuktä ye bhaktäs tväà paryupäsate | 
ye cäpy akñaram avyaktaà teñäà ke yoga-vittamäù ||1|| 

 
evaà mat-karma-kåt [11.55] ity-ädinöktena prakäreëa satata-yuktä bhagavantaà tväm eva 
paraà präpyaà manvänä ye bhaktäs tväà sakala-vibhüti-yuktam anavadhikätiçaya-
saundarya-sauçélya-särvajïya-satya-saàkalpatvädy-ananta-guëa-sägaraà paripürëam upäsate, 
ye cäpy akñaraà pratyag-ätma-svarüpaà tad eva cävyaktaà cakñur-ädi-karaëenänabhivyakta-
svarüpam upäsate, teñäm ubhayeñäà ke yoga-vittamäù ke sva-sädhyaà prati çéghra-gäminaù 
ity arthaù | bhavämi na cirät pärtha mayy äveçita-cetasäm [12.7] ity uttaratra yogavittama-
tvaà çaighrya-viñayam iti hi vyaïjayiñyate ||12.1|| 
 

 --o)0(o-- 
 

çrébhagavän uväca 
mayy äveçya mano ye mäà nitya-yuktä upäsate | 

çraddhayä parayopetäs te me yuktatamä matäù ||2|| 
 
atyartha-mat-priyatvena mano mayy äveya çraddhayä parayopetä nitya-yuktä nitya-yogaà 
käìkñamäëä ye mäm upäsate, präpya-viñayaà mano mayy äveya ye mäm upäsata ity arthaù | 
te yuktatamä me matäù | mäà sukhenäcirät präpnuvantéty arthaù ||12.2|| 
 

 --o)0(o-- 
 

ye tv akñaram anirdeçyam avyaktaà paryupäsate | 
sarvatra-gam acintyaà ca küöastham acalaà dhruvam ||3|| 

saàniyamyendriya-grämaà sarvatra sama-buddhayaù | 



te präpnuvanti mäm eva sarva-bhüta-hite ratäù ||4|| 
 
ye tv akñaraà pratyag-ätma-svarüpam anirdeçya-dehäd anyatayä devädi-çabdänirdeçyam | 
ataeva cakñur-ädi-karaëänabhivyaktaà sarvatra-gam acintyaà ca sarvatra devädi-deheñu 
vartamänam api tad-visajätéyatayä tena tena rüpeëa cintayitum anarham, tata eva küöa-sthaà 
sarva-sädhäraëaà tat-tad-devädy-asädhäraëäkäräsaàbandham ity arthaù | apariëämitvena 
sväsädhäraëäkärän na calati, na cyavate ity acalaà tata eva dhruvaà nityam sanniyamya 
indriya-grämaà cakñur-ädikam indriya-grämaà sarva-sva-vyäpärebhyaù samyak niyamya 
sarvatra sama-buddhayaù sarvatra devädi-viñamäkäreñu deheñv avasthiteñv ätmasu 
jïänaikäkäratayä sama-buddhayaù | tata eva sarva-bhüta-hite ratäù sarva-bhütähita-ratitvät 
nivåttäù, sarva-bhütähita-ratitvaà hy ätmano devädi-viñamäkäräbhimäna-nimittam, ya evam 
akñaram upäsate te’pi mäà präpnuvanty eva | mat-samänäkäram asaàsäriëam ätmänaà 
präpnuvanty eva ity arthaù | mama sädharmyam ägatäù [14.2] iti vakñyate | çrüyate ca — 
nirajanaù paramaà sämyamupaiti [MuëòU 3.1.3] iti |  
 
tathäkñara-çabda-nirdiñöat küöasthäd anyatvaà parasya brahmaëo vakñyate | küöastho’kñara 
ucyate [15.16] uttamaù puruñas tv anyaù [15.17] iti | atha parä yathä tad-akñaram 
adhigamyate [MuëòU 1.1.5] ity akñara-vidyäyäà tv akñara-çabda-nirdiñöaà param eva 
brahma, bhüta-yonitväd eva ||12.3-4|| 
 

 --o)0(o-- 
 

kleço’dhikataras teñäm avyaktäsakta-cetasäm | 
avyaktä hi gatir duùkhaà dehavadbhir aväpyate ||5|| 

  
teñäm avyaktäsakta-cetasäà kleças tv adhikataraù | avyaktä hi gatir avyakta-viñayä mano-våttir 
dehavadbhir dehätmäbhimäna-yuktair duùkhenäväpyate | dehavanto hi deham eva ätmänaà 
manyante ||12.5|| 
 

--o)0(-- 
 
bhagavantam upasénänäà yuktatamatvaà suvyaktam äha —  
 

ye tu sarväëi karmäëi mayi saànyasya mat-paräù | 
ananyenaiva yogena mäà dhyäyanta upäsate ||6|| 

teñäm ahaà samuddhartä måtyu-saàsära-sägarät | 
bhavämi nacirät pärtha mayy äveçita-cetasäm ||7|| 

 
ye tu laukikäni deha-yäträ-çeña-bhütäni deha-dhäraëärthäni cäçanädéni karmäëi, vaidikäni ca 
yäga-däna-homa-tapaù-prabhåténi sarväëi sa-käraëäni soddeçyäny adhyätma-cetasä mayi 
saànyasya, mat-paräù mad-eka-präpyä ananyenaiva yogena mäà dhyäyanta upäsate, 
dhyänärcana-praëäma-stuti-kértanädéni svayam evätyartha-priyäëi präpya-samäni kurvanto 
mäm upäsate ity arthaù | teñäà mat-präpti-virodhitayä måtyu-bhütän saàsäräkhyät sägaräd 
aham acireëa eva kälena samuddhartä bhavämi ||12.6-7|| 
 



 --o)0(o-- 
 

mayy eva mana ädhatsva mayi buddhià niveçaya | 
nivasiñyasi mayy eva ata ürdhvaà na saàçayaù ||8|| 

 
ato’tiçayita-puruñärthatvät sulabhatväd acira-labhyatväc ca mayy eva mana ädhatsva — mayi 
manaù samädhänaà kuru, mayi buddhià niveçaya — aham eva parama-präpya ity 
adhyavasäyaà kuru | ata ürdhvaà mayy eva nivasiñyasi | aham eva parama-präpya ity 
adhyavasäya-pürvaka-mano-niveçanänantaram eva mayi nivasiñyaséty arthaù ||12.8|| 
 

 --o)0(o-- 
 

atha cittaà samädhätuà na çaknoñi mayi sthiram | 
abhyäsa-yogena tato mäm icchäptuà dhanaàjaya ||9|| 

 
atha sahasä eva mayi sthiraà samädhätuà na çaknoñi, tato’bhyäsa-yogena mäm äptum iccha | 
sväbhävikänavadhikätiçaya-saundarya-sauçélya-sauhärda-vätsalya-käruëya-mädhurya-
gämbhéryaudärya-çaurya-vérya-paräkrama-sarvajïatva-satyakämatva-satya-saàkalpatva-
sarveçvaratva-sakala-käraëatvädy-asaàkhyeya-kalyäëa-guëa-sägare nikhila-heya-pratyanéke 
mayi niratiçaya-prema-garbha-småty-abhyäsa-yogena sthiraà citta-samädhänaà labdhvä 
mäà präptum iccha ||12.9|| 
 

 --o)0(o-- 
 

abhyäse’py asamartho’si mat-karma-paramo bhava | 
mad-artham api karmäëi kurvan siddhim aväpsyasi ||10|| 

 
athaivaà-vidha-småty-abhyäse’py asamartho’si mat-karma-paramo bhava | madéyäni karmäëy 
älaya-nirmäëodyäna-karaëa-pradépäropaëa-märjanäbhyukñaëopalepana-puñpäpaharaëa-
püjanodvartana-näma-saìkértana-pradakñiëa-namaskära-stuty-ädéni, täny atyartha-priyatvena 
äcara | atyartha-priyatvena mad-arthaà karmäëi kurvann apy aciräd abhyäsa-yoga-pürvikäà 
mayi sthiräà citta-sthitià labdhvä mat-präpti-rüpäà siddhim aväpsyasi ||12.10|| 
 

 --o)0(o-- 
 

athaitad apy açakto’si kartuà mad-yogam äçritaù | 
sarva-karma-phala-tyägaà tataù kuru yatätmavän ||11|| 

 
atha mad-yogam äçrityaitad api kartuà na çaknoñi, mad-guëänusandhäna-kåtaà mad-eka-
priyatväkäraà bhakti-yogam äçritya bhakti-yogäìga-rüpam etad mat-karmäpi kartuà na 
çakanoñi | tato’kñara-yogam ätma-svabhävänusandhäna-rüpaà para-bhakti-jananaà pürva-
ñaökoditam äçritya tad-upäyatayä sarva-karma-phala-tyägaà kuru | mat-priyatvena mad-eka-
präpyatä-buddhir hi prakñéëäçeña-päpasyaiva jäyate | yatätmavän yata-manaskaù | 
tato’nabhisaàhita-phalena mad-ärädhana-rüpeëänuñöhitena karmaëä siddhenätma-jïänena 



nivåttävidyädi-sarva-tirodhäne mac-cheñataika-svarüpe pratyag-ätmani säkñät-kåte sati mayi 
parä bhaktiù svayam evotpadyate |  
 
tathä ca vakñyate — sva-karmaëä tam abhyarcaya siddhià vindati mänavaù [18.46] ity 
ärabhya,  
 

vimucya nirmamaù çänto brahma-bhüyäya kalpate |  
brahma-bhütaù prasannätmä na çocati na käìkñati | 
samaù sarveñu bhüteñu mad-bhaktià labhate paräm || [18.53-54] iti ||12.11|| 

 
 --o)0(o-- 

 
çreyo hi jïänam abhyäsäj jïänäd dhyänaà viçiñyate | 

dhyänät karma-phala-tyägas tyägäc chäntir anantaram ||12|| 
 
atyartha-préti-virahität karkaça-rüpät småty-abhyäsäd akñara-yäthätmyänusandhäna-
pürvakaà tad-äparokñya-jïänam evätma-hitatve viçiñyate | ätmäparokñya-jïänäd apy 
aniñpanna-rüpät tad-upäya-bhütätma-dhyänam evätma-hitatve viçiñyate | tad-dhyänäd apy 
aniñpanna-rüpät tad-upäya-bhütaà phala-tyägenänuñöhitaà karmaiva viçiñyate |  
 
anabhisaàhita-phaläd anuñöhität karmaëo’nantaram eva nirasta-päpatayä manasaù çäntir 
bhaviñyati | çänte manasy ätma-dhyänaà saàpatsyate | dhyänäj jïänaà jïänäc ca tad-
äparokñyaà tad-äparokñyät parä bhaktiù | iti bhakti-yogäbhyäsäçaktasya ätma-niñöhä eva 
çreyasé | ätma-niñöhasyäpy açänta-manaso niñöhä-präptaye’ntar-gatätma-jïänänabhisaàhita-
phala-karma-niñöhä eva çreyasé ity arthaù ||12.12|| 
 

 --o)0(o-- 
 
anabhisaàhita-phala-karma-niñöhasyopädeyän guëän äha —  
 

adveñöä sarva-bhütänäà maitraù karuëa eva ca | 
nirmamo nirahaàkäraù sama-duùkha-sukhaù kñamé ||13|| 

saàtuñöaù satataà yogé yatätmä dåòha-niçcayaù | 
mayy arpita-mano-buddhir yo mad-bhaktaù sa me priyaù ||14|| 

  
adveñöä sarva-bhütänäà vidviñatäm apakurvatäm api sarveñäà bhütänäm adveñöä mad-
aparädhänuguëam éçvara-preritäny etäni bhütäni dviñanty apakurvanti cety anusandadhänaù | 
teñu dviñatsv apakurvatsu ca sarva-bhüteñu maitréà matià kurvan maitraù | teñv eva 
duùkhiteñu karuëäà kurvan karuëaù | nirmamo dehendriyeñu tat-sambandhiñu ca 
nirmamaù | nirahaàkäro dehätmäbhimäna-rahitaù | tata eva sama-duùkha-sukhaù sukha-
duùkhägamayoù säàkalpikayor harñodvega-rahitaù | kñamé sparça-prabhavayor avarjanéyayor 
api tayor vikära-rahitaù | santuñöaù yadåcchopanatena yena kenäpi deha-dhäraëa-dravyena 
santuñöaù | satataà yogé satataà prakåti-viyuktätmänusandhäna-paraù | yatätmä niyamita-
mano-våttiù | dåòha-niçcayaù adhyätma-çästroditeñv artheñu dåòha-niçcayaù | mayy arpita-
mano-buddhir bhagavän väsudeva evänabhisaàhita-phalenänuñöhitena karmaëärädhyate | 



ärädhitaç ca mamätmäparokñyaà sädhayiñyatéti mayy arpita-mano-buddhiù | evaà-bhüto 
mad-bhaktaù evaà-bhütena karma-yogena mäà bhajamäno yaù sa me priyaù ||12.13-14|| 
 

 --o)0(o-- 
 

yasmän nodvijate loko lokän nodvijate ca yaù | 
harñämarña-bhayodvegair mukto yaù sa ca me priyaù ||15|| 

 
yasmät karma-niñöhät puruñän nimitta-bhütäl loko nodvijate, yo lokodvega-karaà karma 
kiàcid api na karotéty arthaù | lokäc ca nimitta-bhütäd yo nodvijate, yam uddiçya sarva-loko 
nodvega-karaà karma karoti, sarvävirodhitva-niçcayät | ataeva kaàcana prati harñeëa, 
kaàcana praty amarñeëa, kaàcana prati bhayena, kaàcana praty udvegena muktaù | evaà-
bhütaù yaù so’pi me priyaù ||12.15|| 
 

 --o)0(o-- 
 

anapekñaù çucir dakña udäséno gata-vyathaù | 
sarvärambha-parityägé yo mad-bhaktaù sa me priyaù ||16|| 

 
anapekña ätma-vyatirikte kåtsne vastuny anapekñaù | çuciù çästra-vihita-dravya-vardhita-
käyaù | dakñaù çästréya-kriyopädäna-samartho’nyatra udäsénaù | gata-vyathaù çästréya-kriyä-
nirvåttäv avarjanéya-çétoñëa-paruña-sparçädi-duùkheñu vyathä-rahitaù | sarvärambha-
parityägé çästréya-vyatirikta-sarva-karmärambha-parityägé | ya evaà-bhüto mad-bhaktaù sa 
me priyaù ||12.16|| 
 

 --o)0(o-- 
 

yo na håñyati na dveñöi na çocati na käìkñati | 
çubhäçubha-parityägé bhaktimän yaù sa me priyaù ||17|| 

 
yo na håñyati yan manuñyäëäà harña-nimittaà priya-jätaà tat präpya yaù karma-yogé na 
håñyati, yac cäpriyaà tat präpya yo na dveñöi, yac ca manuñyäëäà çoka-nimittaà bhäryä-
putra-vitta-kñayädikaà, tat präpya na çocati | tathä-vidham apräptaà ca na käìkñati yac ca 
manuñyäëäà harña-nimitta-bhäryä-vittädi, tad apräptaà ca na käìkñatéty arthaù | 
çubhäçubha-parityägé päpavat puëyasyäpi bandha-hetutväviçeñäd ubhaya-parityägé | yaù 
evaà-bhüto bhaktimän sa me priyaù ||12.17|| 
 

 --o)0(o-- 
 

samaù çatrau ca mitre ca tathä mänäpamänayoù | 
çétoñëa-sukha-duùkheñu samaù saìga-vivarjitaù ||18|| 

tulya-nindä-stutir mauné saàtuñöo yena kenacit | 
aniketaù sthira-matir bhaktimän me priyo naraù ||19|| 

 



adveñöä sarva-bhütänäm [12.13] ity ädinä çatru-miträdiñu dveñädi-rahitatvam uktam | atra 
teñu sannihiteñv api sama-cittatvam, tato’py atirikto viçeña ucyate | ätmani sthira-matitvena 
niketanädiñv asakta ity aniketaù | tata eva mänäpamänädiñv api samaù | ya evaà-bhüto 
bhaktimän sa me priyaù ||12.18-19|| 
 

 --o)0(o-- 
 
asmäd ätma-niñöhät mad-bhakti-yoga-niñöhasya çraiñöhyaà pratipädayan yathopakramam 
upasaàharati —  

ye tu dharmyämåtam idaà yathoktaà paryupäsate | 
çraddadhänä mat-paramä bhaktäs te’téva me priyäù ||20|| 

 
dharmyaà cämåtaà ceti dharmyämåtaà | ye tu präpya-samaà präpakaà bhakti-yogam 
yathoktaà mayy äveçya mano ye mäm [12.2] ity ädinoktena prakäreëa upäsate, te bhaktä 
atitaräà me priyäù ||12.20|| 
 

iti çré-rämänujäcärya-kåta-çrémad-bhagavad-gétä-bhäñye dvädaço’dhyäyaù ||11|| 

